
MINTAQAVIY VA GLOBAL 
GEOSIYOSIY POZITSIYASI: 
MILLIY OʻZLIK VA MEDIA 
REPREZENTATSIYA TAHLILI
Salim Doniyorov
“Yangi Oʻzbekiston”, “Pravda Vostoka” gazetalari
tahririyati Bosh muharriri,
Filologiya fanlari bo‘yicha falsafa doktori (PhD), dotsent

Annotatsiya: Maqolada Yangi Oʻzbekistonning 2016-2025-yillarda global va mintaqaviy geosiyosiy identifikatsiyasi milliy 
oʻzlik bilan qiyosiy yondashuv asosida, milliy matbuot materiallari negizida tahlil qilingan. Tadqiqot doirasida mamlakat-
ning tashqi siyosiy imiji, Markaziy Osiyodagi oʻrni, milliy manfaatlari, davlat brendi hamda milliy oʻzlikning mediadiskurs-
dagi ifodalanish shakllari oʻrganilgan. Shuningdek, milliy matbuotda “Yangi Oʻzbekiston” konseptining ochiqlik, pragma-
tizm, koʻp vektorli tashqi siyosat va mintaqaviy hamkorlik tamoyillari bilan uzviy bogʻliq holda shakllanish xususiyatlari 
yoritilgan. Tahlil natijalari milliy matbuotda geosiyosiy identifikatsiya milliy qadriyatlar, suverenitet, mintaqaviy yaqinlashuv 
va xalqaro nufuz omillari bilan uygʻun tarzda aks etganini koʻrsatadi.

Kalit so‘zlar: Yangi Oʻzbekiston, geosiyosiy identifikatsiya, milliy oʻzlik, milliy matbuot, mediadiskurs, tashqi siyosat, 
Markaziy Osiyo, davlat imiji, mintaqaviy hamkorlik, milliy manfaatlar.
Abstract: This article analyzes the global and regional geopolitical identity of New Uzbekistan in 2016-2025 through a 
comparative approach to national identity, based on materials from the national press. The study examines the country’s 
foreign policy image, its role in Central Asia, national interests, state branding, and the forms of representation of national 
identity in media discourse. In addition, the article explores the features of the formation of the concept of “New Uzbeki-
stan” in the national press in the context of openness, pragmatism, a multivector foreign policy, and regional cooperation. 
The results of the analysis indicate that, in the national press, geopolitical identity is represented in harmony with national 
values, sovereignty, regional rapprochement, and the factor of international authority.

Key words: New Uzbekistan, geopolitical identity, national identity, national press, media discourse, foreign policy, Cen-
tral Asia, state image, regional cooperation, national interests.
Аннотация: В статье анализируется глобальная и региональная геополитическая идентичность Нового Узбе-
кистана в 2016-2025 годах на основе сравнительного подхода с национальной идентичностью и материалов 
национальной прессы. В рамках исследования рассматриваются внешний политический имидж страны, её место 
в Центральной Азии, национальные интересы, государственный бренд, а также формы репрезентации нацио-
нальной идентичности в медиадискурсе. Кроме того, освещаются особенности формирования концепта “Новый 
Узбекистан” в национальной прессе в контексте открытости, прагматизма, многовекторной внешней политики и 
регионального сотрудничества. Результаты анализа показывают, что в национальной прессе геополитическая 
идентичность отражается в гармонии с национальными ценностями, суверенитетом, региональным сближением 
и фактором международного авторитета.

Ключевые слова: Новый Узбекистан, геополитическая идентичность, национальная идентичность, нацио-
нальная пресса, медиадискурс, внешняя политика, Центральная Азия, имидж государства, региональное сотруд-
ничество, национальные интересы.

KIRISH
Globallashuv sharoitida taraqqiy topgan va rivojlanayotgan davlatlarning xalqaro imiji hamda geosiyosiy 

pozitsiyasi tobora murakkab, ko‘pqirrali va dinamik mazmun kasb etib borayotgani kuzatilmoqda. Bugungi 
kunda mamlakatlar o‘z islohotlari va taraqqiyot modelini rasmiy diplomatik kanallar bilan cheklab qolmay, 
ommaviy axborot vositalari, raqamli platformalar va media diskurs orqali keng jamoatchilikka yetkazmoqda. 
Tadqiqotlar ko‘rsatishicha, axborot makonida shakllanayotgan obraz, ramz va ma’no tizimlari davlatning 
global va mintaqaviy maydondagi o‘rnini belgilashda strategik ahamiyatga ega omilga aylanmoqda. Shu 
nuqtayi nazardan, zamonaviy geosiyosiy jarayonlar siyosiy va iqtisodiy resurslar bilan bir qatorda axborot va 
ma’no maydonida ham kechayotganini qayd etish mumkin. O‘zbekiston misolida ham tashqi va ichki siyosat 

mazmunida sifat jihatidan yangi bosqich shakllangani kuzatiladi. Bu holat iqtisodiy va institutsional islohotlar 
bilan birga, mamlakatning xalqaro maydondagi geosiyosiy identifikatsiyasi hamda milliy o‘zlikni zamonaviy 
mazmunda qayta anglash jarayonlarida namoyon bo‘lmoqda. Keng ko‘lamli o‘zgarishlar davlatning o‘zini jahon 
hamjamiyatiga taqdim etish uslublari, mintaqadagi pozitsiyasi va tashqi hamkorlik formatlarini yangi mazmun 
bilan boyitdi. Ayniqsa, Markaziy Osiyodagi geosiyosiy transformatsiyalar, mintaqaviy hamkorlikning faollashuvi 
va ochiq tashqi siyosat tamoyillarining mustahkamlanishi mamlakatning yangi identifikatsion modelini shakl
lantirmoqda. Ushbu jarayon siyosiy qarorlar bilan cheklanib qolmasdan, media makondagi ma’no, ramz va 
diskurslar orqali ham o‘z ifodasini topmoqda. Shu jihatdan, geosiyosiy identifikatsiyani media tahlil asosida 
o‘rganish alohida ilmiy ahamiyat kasb etadi. 

Ta’kidlash joizki, jadal integratsiyalashuv jarayoni rasmiy diskursda “Yangi O‘zbekiston” tushunchasi orqali 
ifodalanib, u islohotlar dasturi doirasidan chiqib, davlatning xalqaro maydondagi o‘rni, mintaqadagi pozitsiyasi 
hamda milliy o‘zlikni zamonaviy siyosiy mazmun bilan uyg‘unlashtirishni aks ettiruvchi konseptual platforma sifa-
tida shakllandi. Jumladan, Prezidentimizning 2022-yil 28-yanvardagi “2022-2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-son1 Farmoni mazkur islohotlarning institutsional 
va huquqiy asoslari mustahkamlanganini hamda uning davlat siyosati darajasida barqaror yo‘nalish sifatida 
qaror topganini ko‘rsatadi. Uzoq istiqbolga mo‘ljallangan ochiq, pragmatik va konstruktiv islohotlar mazmunini 
anglashda milliy matbuot alohida o‘rin tutadi.

Geosiyosiy identifikatsiya, eng avvalo, matnda, sarlavhada, ramzlarda, tashqi sheriklar obrazida hamda 
“biz kimmiz?” degan savolga berilayotgan ommaviy javoblarda namoyon bo‘ladi. So‘nggi yillarda O‘zbekis-
tonda ommaviy axborot vositalari soni izchil o‘sib, mediamaydon ko‘lami sezilarli darajada kengaydi: 2016-yilda 
1 514 ta bo‘lgan OAV soni 2023-yilga kelib 2 100 tadan oshdi, ularning qariyb 65 foizini nodavlat sektor tashkil 
etdi. 2024-yilga kelib esa umumiy OAV soni 2 349 taga yetdi. Internet nashrlari, jurnallar va telekanallar ulushi
ning ortishi milliy mediamakonning raqobatbardosh, ko‘pqatlamli va dinamik tus olayotganini ko‘rsatadi.

1-jadval: O‘zbekiston Respublikasida ommaviy axborot vositalari rivojlanishining bosqichli dinamikasi2

Koʻrsatkichlar 2016 yil 2023 yil 2024 yil
OAV umumiy soni 1 514 ta 2 100+ ta 2 349 ta
Nodavlat OAV ulushi (%) - ≈65 % ≈65 %
Media turlari rivojlanishi Anʼanaviy Kengayish bosqichi Diversifikatsiya (internet, TV, jurnal)
Mediamaydon xususiyati Cheklangan Kengayayotgan Koʻpqatlamli va raqobatbardosh

Shu bilan birga, milliy axborot makonida davlat va jamoatchilik o‘rtasidagi kommunikatsiyalar yangi 
bosqichga ko‘tarildi. Axborot va ommaviy kommunikatsiyalar agentligi ma’lumotlariga ko‘ra, rasmiy axborot 
manbalari soni 2019-yilda 559 tadan 2024-yilga kelib 4 mingtadan oshdi. Axborot oqimlarining 60-70 foizi bevo-
sita axborot xizmatlari orqali shakllanayotgani “Yangi O‘zbekiston”ning geosiyosiy qiyofasi milliy matbuotda 
davlatning strategik kommunikatsiya siyosati bilan chambarchas bog‘liq holda shakllanayotganini anglatadi. 
Mazkur sharoitda “Yangi O‘zbekiston” obrazining media reprezentatsiyasi orqali milliy o‘zlik, geosiyosiy 
manfaatlar va xalqaro imij o‘rtasidagi o‘zaro bog‘liqlikni tahlil qilish alohida ilmiy ahamiyatga ega. Bu yondashuv 
mamlakatning ichki taraqqiyot modeli va tashqi siyosiy strategiyasini yaxlit holda anglash imkonini beradi. Ushbu 
maqolaning maqsadi – 2016-2025-yillar kesimida milliy matbuot materiallari asosida Yangi O‘zbekistonning 
global va mintaqaviy geosiyosiy identifikatsiyasi shakllanish jarayonini, bu jarayonda milliy o‘zlikning asosiy 
markerlari qanday faollashganini hamda tashqi siyosiy ochiqlik, mintaqaviy hamkorlik va milliy manfaatlar o‘rta-
sida shakllangan semantik muvozanatni ilmiy tahlil qilishdan iborat.

MAVZUGA OID ADABIYOTLAR SHARHI
Yangi Oʻzbekistonning tashqi siyosati va mintaqaviy faolligiga bagʻishlangan tadqiqotlarda mamlakatning 

“yopiq davlat” modelidan “ochiq va pragmatik hamkorlik” modeliga oʻtish jarayoni asosiy xulosa sifatida ilgari 
surilmoqda. Markaziy Osiyoga oid tahlillarda Oʻzbekistonning mintaqadagi aloqalarni faollashtirgani, qoʻsh-
nichilik munosabatlari va konstruktiv muloqotni tashqi siyosatning ustuvor tamoyili sifatida shakllantirgani qayd 
etiladi. Ayrim ilmiy ishlar ushbu transformatsiyani “Yangi Oʻzbekiston”ning tashqi siyosiy brendi sifatida baho
laydi. Oʻzbekistonning geografik joylashuvi, tarixiy taraqqiyoti va zamonaviy ijtimoiy-iqtisodiy islohotlarini ilmiy 
jihatdan oʻrganish masalasi ko‘plab mahalliy va xorijiy tadqiqotchilar tomonidan keng yoritilgan bo‘lib, ushbu 
yo‘nalishdagi adabiyotlar mamlakatni kompleks, tizimli va ko‘p qirrali tahlil qilish imkonini beradi. Xususan, 

1	 https://lex.uz/ru/docs/-5841063 
2	 https://stat.uz/uz/ 

larga boy, lekin institutsional transformatsiya bosqichidagi davlat sifatida baholab, iqtisodiy liberallashuv jara
yonlarining bosqichma-bosqich amalga oshirilayotganini taʼkidlaydi. Shuningdek, World Bank va International 
Monetary Fund hisobotlarida mamlakat iqtisodiyotida diversifikatsiya, investitsiya muhitini yaxshilash hamda 
xususiy sektor ulushini oshirish asosiy ustuvor yoʻnalishlar sifatida qayd etilgan.

Tarixiy nuqtayi nazardan, Svat Soucek hamda Adeeb Khalid kabi olimlar Oʻzbekiston hududini Silk Road 
doirasida shakllangan sivilizatsiya markazi sifatida talqin qiladilar va Samarqand, Buxoro, Xiva kabi shaharlarni 
islom madaniyati hamda savdo aloqalarining strategik nuqtalari sifatida baholaydilar. Bu qarashlar UNESCO 
materiallari bilan ham uygʻun boʻlib, mazkur shaharlar jahon madaniy merosining ajralmas qismi sifatida 
eʼtirof etilgan. Zamonaviy siyosiy va institutsional islohotlar tahlilida Shavkat Mirziyoyev rahbarligida amalga 
oshirilayotgan ochiqlik siyosati, davlat boshqaruvini modernizatsiya qilish va raqamli transformatsiya jarayon-
lari alohida oʻrin tutadi. Bu borada Asian Development Bank hamda United Nations Development Programme 
tahlillarida Oʻzbekiston mintaqaviy hamkorlikni kuchaytiruvchi va investitsiyaviy jozibadorlikni oshiruvchi davlat 
sifatida baholanadi. Geografik va tabiiy omillar nuqtayi nazaridan esa tadqiqotlarda mamlakatning Amudaryo 
va Sirdaryo oraligʻida joylashgani, Qizilqum choʻli va Turon pasttekisligi kabi hududlar iqtisodiy ixtisoslashuvga 
taʼsir etuvchi muhim omillar sifatida koʻrsatiladi. Bu haqda xalqaro tahlillarda suv resurslarining cheklanganligi 
va iqlimning keskin kontinental xususiyati agrar hamda sanoat siyosatini shakllantirishda asosiy omillardan biri 
sifatida taʼkidlanadi.

Shu bilan birga, madaniy meros va milliy identifikatsiya masalalari boʻyicha tadqiqotlarda Oʻzbekiston 
madaniyati turkiy, forsiy va islomiy anʼanalar uygʻunligida shakllangani qayd etiladi. Milliy taomlar, hunarmand-
chilik va meʼmorchilik anʼanalari mamlakatning turistik brendini shakllantiruvchi asosiy omillar sifatida baho
lanadi. Umuman olganda, mavzuga oid adabiyotlar tahlili shuni koʻrsatadiki, Oʻzbekistonni oʻrganishda tarixiy 
meros, geografik sharoit, iqtisodiy siyosat va madaniy omillarning oʻzaro uygʻunligi hal qiluvchi ahamiyatga 
ega boʻlib, bu mamlakatni Markaziy Osiyodagi strategik va dinamik rivojlanayotgan davlat sifatida talqin qilish 
imkonini beradi.

TADQIQOT METODOLOGIYASI
Maqolada sifat va miqdor elementlarini birlashtirgan aralash yondashuv qoʻllanildi.
Birinchi bosqichda normativ-huquqiy tahlil usuli orqali “Yangi Oʻzbekiston” diskursining rasmiy konseptual 

asoslari oʻrganildi. Bunda 2022-2026-yillarga moʻljallangan Taraqqiyot strategiyasi, axborot sohasini rivojlanti-
rish va OAVni qoʻllab-quvvatlashga oid qarorlar, ochiq maʼlumotlar va davlat kommunikatsiyasiga doir hujjatlar 
empirik baza sifatida olindi.3

Ikkinchi bosqichda milliy matbuot diskursi kontent tahlil qilindi. Bu yerda ochiq manbalarda aks etgan milliy 
axborot oqimi, jumladan, “Yangi Oʻzbekiston” gazetasi, UzReport, Daryo, Xabar.uz, Kursiv Uzbekistan kabi 
platformalarga oid monitoring materiallari hamda davlat idoralari axborot xizmatlari faoliyati toʻgʻrisidagi maʼlu-
motlar tahlil qilindi. Masalan, Statistika agentligining 2024-yil avgust oyi OAV monitoringida “Yangi Oʻzbekiston” 
nashrida tashqi savdo, 187 ta mamlakat bilan savdo aloqalari va tashqi iqtisodiy hamkorlik haqidagi sarlavhalar 
alohida qayd etilgan. Bu milliy matbuotda geosiyosiy idrokning tobora ko‘proq geoiqtisodiy til orqali ifodala
nayotganini koʻrsatadi.4

Uchinchi bosqichda diskurs-analitik yondashuv asosida quyidagi beshta kategoriya belgilandi:

1)	 suverenitet va milliy manfaat;

2)	 ochiqlik va dunyo bilan hamkorlik;

3)	 Markaziy Osiyo markaziy ustuvorlik sifatida;

4)	 koʻpvektorli hamkorlik;

5)	 milliy oʻzlikning zamonaviylashgan ramzlari.

Shu asosda 2016-2025-yillar davrida milliy matbuotda qanday semantik siljishlar yuz bergani tahlil qilindi.

TAHLIL VA NATIJALAR
2016-2025-yillar davomida milliy matbuotda Oʻzbekistonning geosiyosiy identifikatsiyasi bosqichma-

bosqich shakllangani kuzatiladi. Ushbu jarayonni shartli ravishda uch bosqichga ajratish mumkin. Birinchi 
bosqich 2016-2019-yillarni qamrab olib, mazkur davrda media diskursda “ochilish”, “qoʻshnilar bilan yaqin-

3	 https://lex.uz/docs/6083381 
4	 https://stat.uz/img/avgust-oav-2024.pdf 



AKTABGACHA VA
AKTAB TA’LIMI

19

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, aprel, 4(1)-son

lashuv” va “ishonchni tiklash” kabi maʼnaviy-siyosiy motivlar ustuvorlik qildi. Bu bosqichda Oʻzbekistonning 
tashqi siyosiy qiyofasi muloqotga ochiq va mintaqaviy munosabatlarni tiklashga intilayotgan davlat sifatida 
reprezentatsiya etildi. Ikkinchi bosqich 2020-2022-yillarga toʻgʻri kelib, pandemiya sharoiti, global noaniqliklar 
va ichki islohotlar jarayoni taʼsirida media diskurs yangi mazmun bilan boyidi. Unda “barqarorlik”, “yangilanish” 
va “davlat brendi” kabi konseptual elementlar faollashdi. 

Natijada mamlakat imiji tashqi xavf-xatarlarga moslasha oladigan va ichki transformatsiyani davom etti-
rayotgan tizim sifatida namoyon boʻldi. Uchinchi bosqich 2023-2025-yillarni qamrab olib, bu davrda “Yangi 
Oʻzbekiston” tushunchasi toʻlaqonli geosiyosiy va geoiqtisodiy markerga aylandi. Milliy matbuotda mamlakat 
endilikda faqat islohotchi davlat sifatida emas, balki mintaqaviy tashabbuslar markazi, xalqaro muloqot maydoni 
va koʻp tomonlama hamkorlik subyekti sifatida ifodalana boshladi. Mazkur transformatsiya 2022-2026-yillarga 
moʻljallangan Taraqqiyot strategiyasida belgilangan institutsional asoslar bilan uygʻunlik kasb etadi. Tahlilning 
birinchi muhim natijasi shuki, milliy matbuotda geosiyosiy identiklik klassik harbiy-siyosiy tildan ko‘ra, geoiqti-
sodiy va diplomatik tilda ifodalanmoqda. Xususan, 2024-yil avgust oyi monitoringida “Yangi Oʻzbekiston” 
nashri hamda boshqa milliy platformalarda tashqi savdo, eksport, sherik davlatlar, import dinamikasi kabi 
mavzularning markaziy oʻrin egallagani kuzatiladi. Demak, davlatning dunyodagi oʻrni, avvalambor, bozorlar, 
logistika, sarmoya va savdo aloqalari orqali ramzlashtirilmoqda. Bu holat Yangi Oʻzbekiston identifikatsiyasi-
ning geosiyosatdan geoiqtisodiyotga yaqinlashgan formatda shakllanayotganini koʻrsatadi.

Markaziy Osiyo milliy matbuotda tashqi siyosatning periferiyasi emas, balki uning markaziy yo‘nalishi sifa-
tida talqin etilmoqda. 2024-yil 9-avgust kuni bo‘lib o‘tgan Markaziy Osiyo davlatlari rahbarlarining Maslahat 
uchrashuvidagi nutqlar, shuningdek, 2025-yil aprel oyida o‘tkazilgan “Markaziy Osiyo - Yevropa Ittifoqi” sammiti 
doirasidagi bayonotlar mintaqaning O‘zbekiston tashqi siyosatidagi ustuvor ahamiyatini yana bir bor tasdiqladi. 
Milliy matbuotda mazkur tendensiya “qo‘shnichilik”, “mushtarak xavfsizlik”, “umumiy taraqqiyot” va “minta
qaviy bog‘liqlik” kabi tushunchalar orqali mustahkamlanmoqda. Xususan, 2025-yilga oid ma’lumotlarga ko‘ra, 
Yevropa Ittifoqi va Markaziy Osiyo davlatlari o‘rtasidagi savdo aylanmasi so‘nggi yetti yilda to‘rt baravarga 
oshib, 54 mlrd yevroni tashkil etgani qayd etilgan. Bu kabi faktlar milliy matbuotda mintaqaviy subyektlikni 
namoyon etuvchi muhim iqtisodiy ko‘rsatkich sifatida talqin etilmoqda. Milliy o‘zlik media diskursda zamonaviy 
tashqi siyosiy obraz bilan qarama-qarshi qo‘yilmaydi. Aksincha, u mazkur obrazning ma’naviy-ideologik asosi 
sifatida namoyon bo‘lmoqda. 

Matbuotda O‘zbekiston “milliy qadriyatlarga tayangan, biroq dunyoga ochiq”, “o‘z manfaatlarini himoya 
qiladigan, shu bilan birga muloqotga tayyor”, “an’ana va modernizatsiyani uyg‘unlashtirgan” davlat sifatida 
ifoda etilmoqda. Bunda milliylik etnomadaniy yopiqlik sifatida emas, balki tashqi ochiqlikni legitimlashtiruvchi 
ichki poydevor sifatida talqin etiladi. Shu jihatdan, Yangi O‘zbekiston diskursida milliylik va globallik o‘rtasida 
ziddiyat emas, balki o‘zaro to‘ldiruvchi (komplementar) munosabat shakllangani kuzatiladi. Milliy matbuotda 
ko‘pvektorlilik ko‘proq “balanslash” sifatida emas, balki “pragmatik diversifikatsiya” sifatida ifoda etilmoqda. 
Statistika agentligining 2024-yil yakuniy tashqi savdo ma’lumotlariga ko‘ra, MDH davlatlarining umumiy tashqi 
savdo aylanmasidagi ulushi 35,1 foizni tashkil etgan. MDH doirasida Rossiya 50,3 foiz, Qozog‘iston 18,5 foiz, 
Qirg‘iz Respublikasi 3,7 foiz, Tojikiston 3 foiz va Turkmaniston 5 foiz ulush bilan asosiy savdo sheriklari sifatida 
qayd etilgan. Ushbu raqamlar milliy matbuotdagi regionalizm faqat ritorik emas, balki real iqtisodiy asosga 
ega ekanini ko‘rsatadi. Shu bilan bir vaqtda, Yevropa Ittifoqi, Turkiya, Janubiy Osiyo, Yaqin Sharq davlatlari 
va xalqaro tashkilotlar bilan hamkorlikka oid axborotlar hamda sarlavhalarning ko‘payib borayotgani O‘zbekis
tonning ko‘pqutbli xalqaro tizimda o‘z o‘rnini izchil ravishda kengaytirayotganini anglatadi. Milliy matbuotda 
geosiyosiy identifikatsiyani shakllantirishda davlat axborot infratuzilmasining roli sezilarli darajada oshdi. 2019-
yilda 559 tani tashkil etgan rasmiy axborot tarqatish manbalari soni 2024-yilga kelib 4 mingtadan oshgani, 
shuningdek, axborot oqimining 60-70 foizi aynan ushbu manbalar hissasiga to‘g‘ri kelayotgani milliy media 
makonda kun tartibining muhim qismi rasmiy kommunikatsiya kanallari orqali shakllanayotganini ko‘rsatadi. Bu 
holat bir tomondan davlatning tashqi siyosiy brendini tezkor, tizimli va muvofiqlashtirilgan tarzda targ‘ib qilish 
imkonini yaratadi. Biroq, ikkinchi tomondan, u media pluralizmi hamda tanqidiy interpretatsiya doirasini ma’lum 
darajada cheklash ehtimolini ham keltirib chiqaradi. Shu jihatdan, axborot infratuzilmasining kengayishi bilan 
birga media muhitining institutsional sifatini ham baholash muhim ahamiyat kasb etadi. Milliy matbuotda “Yangi 
O‘zbekiston” identifikatsiyasi tobora “mintaqaviy tugun” va “muloqot platformasi” sifatida shakllanmoqda. 

2024-2025-yillardagi rasmiy bayonotlar va axborot materiallarida Samarqand va Toshkent xalqaro 
uchrashuvlar, “Markaziy Osiyo plyus” formatlari hamda transmintaqaviy muloqot maydonlari sifatida ilgari 
surilmoqda. Milliy matbuot bu jarayonni mamlakatning xalqaro nufuzi ortib borayotganining muhim belgisi 
sifatida talqin qiladi. Bunday yondashuv geosiyosiy identifikatsiyani an’anaviy “hududiy davlat” tasavvuridan 
“tashabbuskor va bog‘lovchi davlat” modeliga yaqinlashtirmoqda. Bu yerda O‘zbekiston mintaqadagi aloqalarni 
bog‘lovchi, muloqotni tashkil etuvchi va tashabbuslarni ilgari surishga qodir subyekt sifatida reprezentatsiya 
etilmoqda. Shu bilan birga, tahlil muvozanatli xulosaga olib keladi. Milliy matbuotda ochiqlik, islohot va min
taqaviy liderlik obrazlari izchil kuchayib borayotgani kuzatiladi. Ayni paytda, xalqaro kuzatuvlar media erkin-

nazardan, Yangi O‘zbekistonning geosiyosiy identifikatsiyasi milliy matbuotda ancha tizimli va ijobiy tarzda 
shakllangan bo‘lsa-da, uning xalqaro ishonch indeksi to‘liq mustahkamlanishi media muhitining institutsional 
sifatini yanada takomillashtirish bilan chambarchas bog‘liq ekani ayon bo‘ladi.

XULOSA VA TAKLIFLAR
Olib borilgan tahlillar shuni ko‘rsatadiki, 2016-2025-yillarda milliy matbuotda “Yangi O‘zbekiston”ning 

geosiyosiy identifikatsiyasi bosqichma-bosqich shakllangan va u milliy o‘zlik bilan uzviy bog‘liq holda talqin 
etilgan. Milliy matbuotda mamlakatning tashqi siyosiy qiyofasi xalqaro munosabatlar ishtirokchisi sifatidagi 
tasvir bilan cheklanib qolmay, milliy manfaatlarini anglagan, tarixiy-madaniy tayanchlarga ega va mintaqaviy 
hamkorlikni ilgari surayotgan davlat sifatida namoyon bo‘lgan. Ayniqsa, Markaziy Osiyoga ustuvor yo‘nalish 
sifatida yondashuv, qo‘shnichilik diplomatiyasi, ko‘p vektorli tashqi siyosat va ochiqlik tamoyillari milliy 
axborot makonida Yangi O‘zbekistonning asosiy geosiyosiy belgilarini shakllantirgan. Tadqiqot natijalari milliy 
matbuotda geosiyosiy identifikatsiyaning bir qator muhim xususiyatlarini ochib berdi. Jumladan, milliy o‘zlik va 
zamonaviy davlat brendi o‘zaro raqobat qiluvchi emas, balki bir-birini to‘ldiruvchi kategoriyalar sifatida shakl-
langani, O‘zbekistonning mintaqaviy o‘rni tashabbuskor va bog‘lovchi subyekt sifatida mustahkamlanayotgani 
hamda mamlakat qiyofasi geoiqtisodiy, madaniy va sivilizatsion omillar bilan boyitilayotgani aniqlandi. Bu esa 
milliy matbuotda geosiyosiy identifikatsiyaning an’anaviy siyosiy doiradan chiqib, kengroq ma’naviy va strategik 
mazmun kasb etayotganini ko‘rsatadi.

Mazkur natijalardan kelib chiqib, milliy matbuotda geosiyosiy mavzularni yoritishni yanada chuqurlash
tirish, milliy manfaatlar va tashqi siyosiy ustuvorliklarni ilmiy-analitik asosda kengroq sharhlash, Markaziy 
Osiyo bilan bog‘liq mediadiskursni iqtisodiy, transport, energetika va madaniy hamkorlik yo‘nalishlari kesimida 
kengaytirish zarurligi namoyon bo‘ladi. Shuningdek, “Yangi O‘zbekiston” brendini yoritishda milliy o‘zlik, tarixiy 
xotira va zamonaviy islohotlar o‘rtasidagi bog‘liqlikni chuqurroq ochib berish davlatning tashqi qiyofasini ichki 
ma’naviy poydevor bilan mustahkamlashga xizmat qiladi. Bu jarayonda jurnalistlar va siyosiy sharhlovchilarning 
geosiyosat, xalqaro munosabatlar va media tahlil sohalaridagi kasbiy salohiyatini oshirish, axborot manbala-
rini diversifikatsiya qilish va tahlillarda ekspert fikri hamda qiyosiy yondashuvlar ulushini ko‘paytirish muhim 
ahamiyat kasb etadi. Shu bilan birga, kelgusida bosma nashrlar, onlayn media va ijtimoiy tarmoqlar kontentini 
o‘zaro qiyosiy tahlil qilish, shuningdek, “Yangi O‘zbekiston” diskursining xalqaro media makonida qanday qabul 
qilinayotganini o‘rganish ilmiy izlanishlarning istiqbolli yo‘nalishi sifatida namoyon bo‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

